
স্টার্টআপ মানে একটি নতুন প্রতিষ্ঠিত ব্যবসা । একটি নতুন প্রতিষ্ঠিত কোম্পানির ভ্যালু যখন ১ বিলিয়ন ডলার হয়ে যায় তখন সেটাকে বলে ইউনিকর্ন । এই বইয়ের প্রচ্ছদে তাই রয়েছে কাল্পনিক প্রাণী ইউনিকর্নের ছবি ৷ কিন্তু এই এক বিলিয়ন ডলার মানে কত টাকা ? প্রায় ৮ হাজার ৫০০ কোটি টাকা ! তাই বােঝাই যাচ্ছে একটি নতুন প্রতিষ্ঠিত কোম্পানির পক্ষে হাজার কোটিতে পৌঁছানাে কতটা জটিল ব্যাপার ! 

লেখক মুনির হাসান এ বইতে ভিন্ন আঙ্গিকের ১৩ টা স্টার্টআপ নিয়ে কথা বলেছেন । এখানে যেমন ফেসবুকের কথা রয়েছে , তেমনি রয়েছে বেডিং কোম্পানি ক্যাসপারের কথা । আবার , নেটফ্লিক্সের উত্থানের সাথে সাথে পেপালের কর্মীদের কেন মাফিয়া বলা হয় সে গল্পও বলেছেন । 

তিনি নতুন করে শুরু হওয়া একটি প্রতিষ্ঠান কিভাবে ইউনিকর্ন হয়ে উঠে তা শুরু থেকে বর্ণনা করেছেন । তাই পড়ার সময় মনে হচ্ছিল যেন সেইসব কোম্পানীর পেছনের লােকদের গল্প পড়ছি । তার নানান ব্যাখ্যা পড়ে বুঝতে পারছিলাম একটা প্রতিষ্ঠান চালিয়ে নেয়ার জন্যে উদ্যোক্তাদের কত ধৈর্য ধরে একটা আইডিয়ার পেছনে কাজ করতে হয় । 

যেমন ধরুন ফ্লিপকার্টের কথা , ইন্ডিয়ার এ ই – কমার্স সাইটের নাম আমরা হয়ত সবাই শুনেছি । এই একটি সাইট দাঁড় করানাের জন্যে দুই বন্ধু ওয়েবসাইট বানানাে থেকে অর্ডার ডেলিভারি সব নিজেরাই করেছেন ৷ তবুও যখন তারা এ ওয়েবসাইট থেকে তেমন রেসপন্স পাচ্ছিলেন না তখন সবাই তাদের পরামর্শ দেয় । 

এসব না করে চাকরি করার জন্যে । কিন্তু সেসময় তারা তাদের সিন্ধান্তে অটল ছিলেন । আর এখন ফ্লিপকার্টের বর্তমান অবস্থা তাে আমরা জানিই ! ঈসা ভাইদের গল্পটাও বেশ উৎসাহমূলক । দুই ভাই বাবার পেট্রল স্টেশনে কাজ শুরু করেছিলেন টয়লেট ক্লিনার হিসেবে । তারপর অভারটাইম কাজ করে টাকা । 

জমিয়ে নিজেরাই কিনে ফেলেন একটা পেট্রল স্টেশন । আর তারপর তাদের উদ্ভাবনী চিন্তা , ধৈর্য আর সময়ােপযােগী পদক্ষেপ নিয়ে তারা যে সামাজ্য গড়ে তুলেছেন তা এই বইয়ের বর্ণনা থেকেই বােঝা যায় । আর প্রথম কাহিনী হিসেবে পেপালের কাহিনী তাে পুরাই জোস । একটা প্রতিষ্ঠান । 

থেকে বের হয়ে এসেছে এতগুলাে লােক যারা প্রত্যেকেই এক এক প্রতিষ্ঠান । এই মাফিয়াদের কথা আর না বলি ৷ পরে স্পয়লার এলার্ট হয়ে যাবে । তবে সবচেয়ে বড় চমক আমার জন্যে অপেক্ষা করছিল সবার শেষে । যখন জানতে পারলাম আমাদের দেশেও রয়েছে এক বিলিয়ন ডলার কোম্পানি ! 

বইতে বর্ণনা করা হয়েছে সেটাও । এতগুলা কাহিনী পড়ে আমার একটা ব্যাপারই মনে হয়েছে- একটি আইডিয়াকে ব্যবসায় রুপান্তর করা এক জিনিস , আর সেই আইডিয়ার প্রতি বিশ্বাস রেখে প্রতিনিয়ত কাজ করে যাওয়া আরেক জিনিস । প্রথম ব্যাপারটা আমাদের দেশের তরুণ উদ্যোক্তাদের মধ্যে থাকলেও দ্বিতীয় ব্যাপারটার মধ্যে এখনাে অনেক ঘাটতি রয়েছে ।

 এই বইতে লেখক মুনির হাসান যেমন ১৩ জন উদ্যোক্তার কঠিন সময় , উত্থান – পতনের নানান অভিজ্ঞতা বলে গেছেন , তেমনি ব্যাখ্যা করেছেন তাদের সিন্ধান্তের পেছনের কারনগুলাে । তাই মনে হয়েছে , এ তথ্যবহুল লিখা তরুণ উদ্যোক্তাদের ভবিষ্যত পথ পাড়ি দিতে অনেক সাহায্য করবে ।

